
				এই পাতাটির মুদ্রণ সংশোধন করা প্রয়োজন। 
আপনাকে চিঠি দিতে বেশ ভাল লাগে। আপনি রাগ করবেন না। আমার আপনার জন্যে মন কেমনও করে। আপনারও নিশ্চয় করে। আজকাল শাস্তিনিকেতনে যেমন খুব বিষ্টি হয় তেমনি এখানেও রোজ বিষ্টি হয়। দুপুর বেলা। আজও তেমনি এখন হচ্ছে। কিন্তু জোরে নয়। আপনি কি কোণে বসে চিঠি লিখছিলেন না সেই ছোট ঘরে বসে। তখন যদি আমি থাকৃতাম তো বেশ হত। কিন্তু মার্জরী নামটা ভারী বিচ্ছিরি।” বোধ হয় বেরাল। আপনার নাম কেন ভাল লাগে। কিন্তু আমি আজকাল কখখনো দুষ্ট হইনা। দেখবেন আপনি আমি রাগ বেশী করব না। আজ আবার চুল বাঁধতে হবে। কিন্তু মাকে জিজ্ঞেস করবেন। আমি বেশী গোলমাল করব না। আপনারও চুল আঁচড়াবার সময় শাস্ত হয়ে থাকা উচিত। আপনি কি কখন নন্দা পৰ্ব্বতে গেছেন। এখান থেকে তা দেখা যায়। সে বরফ পড়েছে তাই শাদা হয়ে গেছে। ওখানে সব সময় বরফ পড়ে থাকে তাই শাদা বোধ হয়। এমন সুন্দর ঝকমক করে। আমার খুব যেতে ইচ্ছে করে। তার শিখর আকাশের সঙ্গে মিলে গেছে। আপনি তো রামগড়ে থাকতেন। আপনার অনেক গানে লেখা আছে রামগড়। সেখান থেকে কি এই পাহাড় দেখা যায়। আমরা আসবার সময় একরাত্তির ওখানে ছিলাম। সেদিন রাত্তিরে সেখানে খুব ঝড় আর বৃষ্টি হয়েছিল। সেখান থেকে কি এই সব শাদা পাহাড় দেখা যায়? আমি স্কটের ছবি দেখেছি কিন্তু সে তো বেশী সুন্দর দেখতে নয়। আপনার চাইতে ঢের বিচ্ছিরি। দেখুন বিষ্টি এমন দুষ্ট থেমে গিয়েছিল কিন্তু আবার হচ্ছে। আপনি যদি থাকতেন তো বেশ হত। আপনাকে চুমু দিচ্চি। [ভাস্ত্র ১৩২৫]
রাণু।

